
 

25.09.2026 UKA2026/138 

 

1 

____________ 

UKA2026/138 

J.nr.: 01.33.03-00220 

J.nr.: 01.25.01/26EM-LABU-00138 

 

Nunatsinni saammaasseqatigiinneq anguniarlugu suliaqartoqarnissaa siunertaralugu 

Naalakkersuisut saammaasseqatigiinnermut aningaasaateqarfimmik pilersitsinissaq 

siunertaralugu nassuiaasiornissaannik peqquneqarnissaannik Inatsisartut 

aalajangiiffigisassaattut siunnersuut. Nassuiaat aningaasaateqarfiup qanoq 

aningaasalersorneqarsinnaaneranut periarfissanik aamma imaqassaaq. Nassuiaat 

kingusinnerpaamik UPA2027-mi saqqummiunneqassaaq 

Nivi Rosingimit saqqummiunneqartoq, Inuit Ataqatigiit 

 

pillugu 

 

Inatsisinut Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

 

Ataatsimiititaliap suliarinninnermini kingullermik inuttarai: 

 

Inatsisartunut ilaasortaq Bo Martinsen, Demokraatit, siulittaasoq 

Inatsisartunut ilaasortaq Kuno Fencker, Naleraq, siulittaasup tullia 

Inatsisartunut ilaasortaq Karen-Marie Kyed Frederiksen, Demokraatit  

Inatsisartunut ilaasortaq Paarma Lund Kreutzmann, Inuit Ataqatigiit 

Inatsisartunut ilaasortaq Aqqalu C. Jerimiassen, Atassut 

 

 

UPA2026-mi ulloq 9. juni 2026-mi siullermeerinninnerup kingorna ataatsimiititaliap 

siunnersuut misissorpaa. 

Siunnersuutip imarisaa siunertaalu 

Siunnersuutip matumani pineqartup akuersissutigineratigut saammaasseqatigiinnermut 

aningaasaateqarfimmik pilersitsinissaq pillugu nassuiaasioqqullugit Naalakkersuisut 

peqquneqassapput. Nassuiaat kingusinnerpaamik UPA2027-mi saqqummiunneqassaaq.  

 

Saammaasseqatigiinnermut isumalioqatigiissitap innersuussutaasa arfineq marluusut ilaat 

ataaseq siunnersuummi tunngavigineqarpoq. 

 

Siunnersuutip Inatsisartunit siullermeerneqarnera 

Siunnersuut siullermeerneqarami tapersersorluarneqarpoq.  

 

Aningaasaateqarfimmi taamaattumi siulersuisut qanoq katiterneqarsinnaanersut ilaatigut 

oqallisigineqarpoq, tassa ulluinnarni aqutsinermut naalakkersuinikkut akuliuttannginnissaq 

tunngavigalugu saammaasseqatigiinnermut aningaasaateqarfimmi siulersuisut 

naalakkersuinermut attuumassuteqartuunnginnissaat erseqqissaatigineqarmat. 

 

Partiit ilaasa oqaatigaat aalajangiiffigisassatut siunnersuutip nassuiaasiornikkut 

piviusunngortinneqarnissaa kissaatiginngikkitsik, saammaasseqatigiinnermulli 

aningaasaateqarfiup pilersinneqarnissaa kissaatigigitsik.   

 

Siumut allannguutissatut siunnersuummik imaattumik saqqummiussivoq:  

 

”Nunatsinni saammaasseqatigiinnissaq anguniarlugu saammaasseqatigiinnermut 

aningaasaateqarfimmik Naalakkersuisut UPA2027-mi pilersitsinissaannut 

suliaqartussatut Inatsisartut aaliangiiffigisassaattut siunnersuut. 

Aningaasaateqarfiup inuttalersorneqarnera suliassaqarneralu 

Saammaasseqatigiinnermi Ataatsimiititaliarsuarmit inassuteqaatit 

tunngavigissavai.” 

   

Tamakku ilaatigut tunngavigalugit siunnersuut ataatsimiititaliamit suliarineqartussanngorlugu 

innersuunneqarpoq.  

 

Siunnersuutip aningaasaqarnikkut kingunerisassai 

Aalajangiiffigisassatut siunnersuutit piviusunngortinneqarneranni aningaasaqarnikkut allaffis-

sornikkullu kingunerisassat siunnersuutip tunngavilersuutitaani nassuiaatigineqartassasut 

Inatsisartut suleriaasianni § 33, imm. 1-imi allassimavoq.  

 

Tamanna naapertorlugu siunnersuut piviusunngortinneqarpat aningaasaqarnikkut 

kingunerisassat nalunaarneqarsimasut ataatsimiititaliamit maluginiarneqarpoq, taamaalilluni 

taakku ukioq naallugu AC-fuldmægtigitut atorfimmut affarmut, tassa imaappoq 250.000 kr.-

inut naapertuunnissaat naatsorsuutigineqarluni.  

 

Nassuiaasiornertaa aningaasanit matussuserneqartussatut naatsorsuutigineqartoq, 

taamaattumillu saammaasseqatigiinnermut aningaasaateqarfimmik kingusinnerusukkut 

pilersitsinissaq aningaasanit taakkunanit matussuserneqarsinnaanngitsoq ataatsimiititaliamit 

maluginiarneqarpoq.  

 

Ataatsimiititaliap siunnersuummut oqaaseqaatai   

Siullermeerinninnermi siunnersuut Inatsisartunut Naalakkersuisunullu ilaasortanit 

tapersersorluarneqartoq ataatsimiititaliamit maluginiarneqarpoq.  

 

Siumup allannguutissatut siunnersuutaata danskisuuata oqaasertai amigaateqartut 

ataatsimiititaliamit maluginiarneqarpoq. Allannguutissatulli siunnersuutip kalaallisuua 

tunngavigalugu Siumup allannguutissatut siunnersuutaa ataatsimiititaliamit ima paasineqarpoq; 

saammaasseqatigiinnermut aningaasaateqarfimmik pilersitsinissaq 2027-mi upernaakkut 

ataatsimiinnissamut aqqutissioqqullugu Naalakkersuisut peqquneqarnissaat Siumumit 

kissaatigineqartoq.  

 

Ataatsimiititaliamit tassunga atatillugu oqaatigineqassaaq Siumut allannguutissatut 

siunnersuutaata piviusunngortinneqarnissaa siunnersuutaaqqaartumi nassuiaatigineqartunit 

annertunerujussuarmik pisortanut aningaasaqarnikkut allaffissornikkullu 

kinguneqartussaassammat. 

 

Siunnersuutaaqqaartumi nassuiaasiortoqarnissaa tunngavissaatinneqarpoq, Siumulli 

allannguutissatut siunnersuutaani saammaasseqatigiinnermut aningaasaateqarfimmik 

pilersitsinissaq tunngavissaatinneqarluni. Taamaalillunilu siunnersuutaaqqaartumi 

tunngavissaatinneqartut allannguutissatut siunnersuummi malinneqanngillat, tamannalu 

tunngavigalugu allannguutissatut siunnersuutip allannguinnginnissaanik piumasaqaat  

naammassineqarnani. 

 

Taamaattumik saammaasseqatigiinnermut aningaasaateqarfimmik pilersitsinissap 

isummerfigineqarnissaanut aalajangiinissamut tunngavissaq pisariaqartoq Inatsisartut 

piginngikkaat ataatsimiititaliaq isumaqarpoq. 

 

Ataatsimiititaliap inassuteqaatai 

• Siumup allannguutissatut siunnersuutaa itigartinneqassasoq aammalu 

siunnersuutaaqqaartoq akuerineqassasoq amerlanerussuteqartut Demokraatineersut, 

Inuit Ataqatigiinneersut Atassummeersullu inassutigaat.  

Ataatsimiititaliap taama oqaaseqaateqarluni isumaliutissiissummilu allassimasutut paasinnil-

luni siunnersuut aappassaaniigassanngortippaa. 

Kuno Fencker 

Siulittaasup tullia 

 

 

 

Karen-Marie Kyed 

